
Vestmanna: Meðan fleiri av 
grannakommunum teirra 
høvdu afturgongd, kundi 
Vestmanna kommuna stað­
festa ein vøkstur uppá sløk 9 
prosent í desember mánaði.

Á heimasíðuni hjá 
kommununi sæst, at saml­

aða inntøkan av kommu­
nuskattinum í 2011 var  33,8 
milliónir krónur, sum er ein 
øking uppá slakar 300.000 
krónur.

- Í endurskoðaðu fíggjar­
ætlanini mettu vit, at kom­
munuskatturin fór at vera 

35 mió í fjør, siga tey í Vest­
manna kommunu. 

Úrslitið gjørdist eitt 
sindur lakari, men tey eru 
kortini væl nøgd. Eftir øllum 
at døma eru onkrar útreiðsl­
ur eisini lægri enn mett. Tí 
vænta tey,  at endaliga úrs­

litið verður nøkulunda tað 
sama sum mett.

- Vit mugu staðfesta, at 
árið endaði rættiliga væl. Vit 
vóna tí, at tað er ein ábending 
um, at 2012 eisini verður eitt 
gott ár, verður sagt.

snorri@sosialurin.fo

Í Skálafirði: Hetta vikuskiftið 
er missiónsvika í bygdini. 
Fólk ymsastaðni frá luttaka 
við talu og sangi.

Sandavágur: Hálvdan  Gudmundsen 
er valdur til formann í felagnum 
Línuskip. Hann tekur við 
eftir Jóhannus M. Olsen.

Sandur: Sunnudagin verður 
dukkuleikurin “Revurin við 
silkiturriklæðnum” spældur 
í Listasavninum. Karavella 
Marinett-teatrið framførir.

Klaksvík: - Tíðin er komin 
at royna nakað annað, sigur 
Magnus Arge, sum nú gevst við 
gávubúð síni eftir 30 árum. 

Skulu vit hava lugar- og 
messuorðaval í miðlunum?
(Spurningur frá Thomas J. 
Askham í lesarabrævi)

Fyri einum ári síðani vóru 1839 gøtunøvn í Føroyum. 
Men í fjør komu átta nýggj aftrat í Landsadressu­
skránna, soleiðis at gøturnar nú eru 1847 í tali.

Tey átta nýggju gøtunøvnini, 
sum vórðu skrásett eru hesi:

Kerjagøta og Meinhartstrøð í Havn
við Myllutjørn í	Hoyvík
við Eirikstoftir í Miðvági
á Rætt  í Kollafirði
Oman í Fjøru í Funningi
á Grønabóli í Klaksvík
Lopransdalur í Lopra
 

Tað eru føroysku kommunurnar sum gera uppskot 
til veganøvn og húsanummur. Tey verða síðani send 
Umhvørvisstovuni, sum góðkennur og skrásetur tey 
í adressuskránni.

snorri@sosialurin.fo

Trøllanes: Tey ið hava 
eitt hugskot til eina góða 
verkætlan við siðbund­
num handverki, fáa nú 
møguleika at koma við í ein 
stóran fleirtjóða felagsskap.

Hetta kann gerast 
umvegis Craft Internatio­
nal, sum er eitt framhald av 
verkætlanini Ecomonusée, 
ið Granskingardepilin fyri 
Samfelagsmenning hevur 

luttikið í síðani 2008. 
Eitt dømi um hetta 

er Mikkjals Smiðja á 
Trøllanesi. Henda smiðjan 
er partur av einum evro­
peiskum og kanadiskum 
netverki, hvørs uppgáva er 
at halda lív í siðbundnum 

handverki og hjúkla um 
handbornan kunnleika. 

Umframt Føroyar eru 
Norðurlond við í Craft 
International, eins og Kan­
ada, Grønland, Ongland og 
Írland.

snorri@sosialurin.fo

kring landið

8 nýggj 
gøtunøvn 
aftrat

2012 verður 
eisini gott
SKATTUR Í Vestmanna kunnu tey fegnast um at 
hava fingið væl meiri inn í skatti í fjør

Hjúkla um 
handbornan 
kunnleika


